
ПРЕДЛАГАЧ:                     МИНИСТЕРСТВО ЗА ЕКОНОМИЈА

ПРЕДЛОГ

НА ЗАКОН ЗА ИЗМЕНУВАЊЕ НА
ЗАКОНОТ ЗА КОНТРОЛА НА ПРЕДМЕТИТЕ ОД СКАПОЦЕНИ МЕТАЛИ
Скопје, 2019 година

ВОВЕД

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИТЕ ЗА ДОНЕСУВАЊЕ НА ЗАКОНОТ
Со Законот за контрола на предметите од скапоцени метали (Службен весник на Република Македонија. бр. 23/95, 22/07, 136/11, 164/13 и 192/15) се уредува контролата на предметите од скапоцени метали, нивниот состав и содржина (финост), начинот на нивното испитување, жигосување, условите за пуштање во промет и надзорот. Предмети од скапоцени метали, во смисла на овој закон се: накит, украси и други предмети изработени од злато, сребро и платина односно од легури на тие метали.
Со Предлог законот за изменување на Законот за контрола на предметите од скапоцени метали, се врши усогласување на одредбите во кои се пропишани прекршочни санкции со истите пропишани  од Законот за прекршоците  („Службен весник на Република Северна Македонија“ бр.96/2019).

II. ЦЕЛИ, НАЧЕЛА И ОСНОВНИ РЕШЕНИЈА  НА ПРЕДЛОГОТ НА ЗАКОН

Предложените измени на Законот за контрола на предметите од скапоцени метали се направени во  согласнот со  член 192 став 1 од Законот за прекршоците („Службен весник на Република Северна Македонија“ бр.96/2019). Усогласувањето на одредбите од  Законот за контрола на предметите од скапоцени метали во кои се пропишани прекршочни санкции, со истите пропишани  од Законот за прекршоците  ќе овозможи намалување на висината на глобите преку утврдување на соодветни рамки на износот на глобите за сторен  прекршок, во зависност од тоа дали станува збор за микро, мал, среден или голем трговец.

Законот чие донесување се предлага се заснова на истите начела на кои се заснова и  основниот текст на законот.
III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Предлог законот нема финансиски последици врз буџетот и другите јавни финансиски средства. 

IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ И НАЧИНОТ НА НИВНОТО ОБЕЗБЕДУВАЊЕ, КАКО И ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

За спроведување на Предлог Законот за изменување на Закон за контрола на предметите од скапоцени метали  не е потребно обезбедување на финансиски средства  и не  повлекува материјални обврски  за одделните  субјекти.
ПРЕДЛОГ  НА ЗАКОН ЗА ИЗМЕНУВАЊЕ НА

ЗАКОНОТ ЗА КОНТРОЛА НА ПРЕДМЕТИTE ОД СКАПОЦЕНИ МЕТАЛИ

Член 1

Во Законот за контрола на предметите од скапоцени метали  („Службен весник на Република Македонија” бр. 23/95, 22/07, 136/11, 164/13, 192/15, 53/16 и 140/18) членот 31-а се менува и гласи:
„(1) За прекршоците предвидени со членот 32 од овој закон,  прекршочна постапка води и прекршочни санкции изрекува надлежниот суд, согласно Законот за прекршоците.

(2) За прекршоците предвидени со членот 33 од овој закон, прекршочна постапка води и прекршочни санкции изрекува Министерството за економија, преку Комисија за одлучување по прекршок [во понатамошниот текст: прекршочен орган].
(3) Остварувањето на правото на правен лек против одлуката на прекршочниот орган од ставот (2) на овој член како и постапката по правниот лек се спроведува согласно Законот за прекршоците. ”
Член 2
Членот 32 се менува и гласи:
“(1) Глоба во износ од 50 до 1.000 евра во денарска противвредност ќе му се изрече за прекршок на правното лице, кое е микро трговец ако:

1) пушта во промет предмети од скапоцени метали што ја немаат определената финост (член 7); 

2) предметот од скапоцен метал не е обележан со знак на производителот и ознака на финоста (член 9 став 1); 

3) производителот на предметот од скапоцен метал стави друга ознака освен една ознака на финост и еден знак на производителот (член 11); 

4) не ги поднесе на испитување и жигосување жигосаните предмети од скапоцени метали што се изменети или преработени (член 17); 

5) пренесе втиснат жиг врз друг предмет од скапоцен метал (член 21 став 1); 

6) по извршеното жигосување на предметот од скапоцен метал му додаде други метални делови (член 21 став 2). 

7) предметот од скапоцен метал нема втиснат жиг за степенот на финоста (член 12 став 2); 

8) предметите од скапоцени метали кои се пуштаат во промет не се обележани со знак на производителот и со ознака на финоста и ако не се  жигосани на начин определен со овој закон (член 24 став 1); 

9) увезените предмети кои се пуштаат во промет, немаат ознака на финоста и не се жигосани на начин определен со овој закон (член 24 став 2).
 (2) Глоба во износ од 100 до 2.000 евра во денарска противвредност ќе му се изрече на правното лице, кое е мал трговец, за прекршок од ставот (1) од овој член.

(3) Глоба во износ од 250 до 6.000 евра во денарска противвредност ќе му се изрече на правното лице, кое е среден трговец за прекршок од ставот (1) од овој член.

(4) Глоба во износ од 500 до 10.000 евра во денарска противвредност ќе му се изрече на правното лице, кое е голем трговец за прекршок од ставот (1) од овој член.

(5) Глоба во износ од 50 до 500 евра во денарска противвредност ќе му се изрече на одговорното лице во правното лице за прекршок од ставот (1) на овој член.
(6) Глоба во износ од 15 до 250 евра во денарска противвредност ќе му се изрече на физичкото лице или на трговец-поединец за прекршок од ставот (1) на овој член.
(7) За прекршоците од став (1) на овој член, Државниот пазарен инспектор на сторителот на прекршокот ќе му издаде прекршочен платен налог во согласност со одредбите од Законот за прекршоците и овој закон.
(8) За прекршоците од ставот (1) од овој член, коишто се сторени со цел сторителот за себе или за друго лице да прибави имотна корист или прекршокот е сторен од организирана група на лица или во текот на календарската година сторителот го повтори прекршокот, надлежниот суд може да изрече глоба во висина двојно од глобата предвидена со овој член.

(9) За прекршоците од ставот (1) од овој член, кога постои опасност прекршокот да биде повторен на правното лице ќе му се изрече и прекршочна санкција привремена забрана за вршење одделна дејност во траење од три месеци до две години.

(10) За прекршоците од ставот (1) од овој член, на одговорното лице во правното лице, на физичкото лице, односно на трговецот-поединец ќе му се изрече и прекршочна санкција забрана на вршење на професија, дејност или должност во траење  од три месеци до една годинa.
(11) Кога со прекршоците oд ставот (1) од овој член, сторителот ќе се стекне со имотна корист, судот ќе ја одземе и имотната корист која е остварена со сторување на прекршокот.“
Член  3
Членот 33 се менува и гласи:
„ (1) Глоба во износ од 50 до 250 евра во денарска противвредност ќе му се изрече за прекршок на правното лице, кое е микро трговец ако:
1) во продавницата не ги држи предметите од скапоцени метали одвоено од другите стоки (член 25)

2) не држи на видно место слики на жиговите за означување на степенот на финоста на предметите од скапоцени метали, како и лупи и други средства за зголемување, со чија помош ознаките и жиговите пропишани со овој закон можат јасно да се видат и разликуваат и да им ги стави на располагање на заинтересираните лица (член 26 став1);

3) на видно место не го истакне решението за знакот на производителот (член 26 став 2) и

4) на работникот на Бирото не му дозволи или му го попречи вршењето на надзорот (член 28 став 2).
(2) Глоба во износ од 100 до 500 евра во денарска противвредност ќе му се изрече на правното лице, кое е мал трговец, за прекршок од ставот (1) од овој член.

(3) Глоба во износ од 250 до 700 евра во денарска противвредност ќе му се изрече на правното лице, кое е среден трговец за прекршок од ставот (1) од овој член.

(4) Глоба во износ од 500 до 1000 евра во денарска противвредност ќе му се изрече на правното лице, кое е голем трговец за прекршок од ставот (1) од овој член.

(5) Глоба во износ од 50 до 200 евра во денарска противвредност ќе му се изрече на одговорното лице во правното лице за прекршок од ставот (1) на овој член.
(6) Глоба во износ од 15 до 200 евра во денарска противвредност ќе му се изрече на физичкото лице или на трговец-поединец за прекршок од ставот (1) на овој член.
(7) За прекршоците од став (1) на овој член, Државниот пазарен инспектор на сторителот на прекршокот ќе му издаде прекршочен платен налог во согласност со одредбите од Законот за прекршоците и овој закон.
(8) За дејствијата од ставот (1) на овој член, покрај глобата на правното лице ќе му се изрече и прекршочна санкција привремена забрана за вршење на дејност во траење од 15 до 30 дена, а на одговорното лице во правното лице, односно на физичкото лице ќе му се изрече прекршочна санкција, забрана за вршење на дејност или должност во траење од 3 до 15 дена.”
Член 4
Членот 34 се брише.
     Член 5

Овој закон влегува во сила осмиот ден од денот на објавувањето во „Службен весник на Република Северна Македонија“.
ОБРАЗЛОЖЕНИЕ НА ПРЕДЛОГОТ НА ЗАКОН ЗА ИЗМЕНУВАЊЕ НА ЗАКОНОТ ЗА КОНТРОЛА НА ПРЕДМЕТИТЕ ОД СКАПОЦЕНИ МЕТАЛИ
I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ ЗАКОНОТ

Со членот 1 се менува член 31-а од Законот, а се однесува на прекршочниот орган.

Со членот 2 од овој Предлог закон се менува  членот 32  со цел уредување на  прекршочните санкции, односно нивно усогласување со  висината на глобите согласно Законот за прекршоците..
Со членот 3  се менува членот 33, а се однесува на прекршоци кои се со глоба до 1000 рвра во денарска противвредност и за истите одлучува Комисија за одлучување по прекршок.
Со членот 4 од предлог законот се брише член 34 бидејќи висината на глобите  за прекршок сторен од трговец поединец е опфатен во измената на член 32. 

     Со член 5 се утврдува влегувањето во сила на законот.

II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Со оглед на тоа што со изменувањето на Законот за контрола на предмети од скапоцени метали се предвидува изменување на веќе постоечки одредби на законот, решенијата содржани во одредбите се меѓусебно поврзани и се однесуваат на истата работа.

III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Со предложените измени на критериумите утврдени со Законот за прекршоците
IV. ТЕКСТ НА ОДРЕДБИТЕ ОД ЗАКОНОТ КОИ СЕ МЕНУВААТ И ДОПОЛНУВААТ

Член 31-а 
Прекршочен орган за водење на прекршочна постапка согласно со овој закон е Министерство за економија.

Постапката пред Министерство за економија за одлучување по прекршок ја води комисија која одлучува по прекршоци.

Комисијата од ставот 2 на овој член одлучува по прекршоците утврдени со овој закон и изрекува прекршочни санкции.

Против одлуките на прекршочната комисија може да се поднесе жалба до Државната комисија за одлучување во втор степен во областа на инспекцискиот надзор и прекршочна постапка

Член 32

Глоба во износ од 3.500 до 5.000 евра во денарска противвредност ќе му се изрече за прекршок на трговското друштво и друго правно лице, ако:

1) пушта во промет предмети од скапоцени метали што ја немаат определената финост (член 7); 

2) предметот од скапоцен метал не е обележан со знак на производителот и ознака на финоста (член 9 став 1); 

3) производителот на предметот од скапоцен метал стави друга ознака освен една ознака на финост и еден знак на производителот (член 11); 

4) не ги поднесе на испитување и жигосување жигосаните предмети од скапоцени метали што се изменети или преработени (член 17); 

5) пренесе втиснат жиг врз друг предмет од скапоцен метал (член 21 став 1); 

6) по извршеното жигосување на предметот од скапоцен метал му додаде други метални делови (член 21 став 2). 

7) предметот од скапоцен метал нема втиснат жиг за степенот на финоста (член 12став 2); 

8) предметите од скапоцени метали кои се пуштаат во промет не се обележани со знак на производителот и со ознака на финоста и ако не се  жигосани на начин определен со овој закон (член 24 став 1); 

9) увезените предмети кои се пуштаат во промет, немаат ознака на финоста и не се жигосани на начин определен со овој закон (член 24 став 2).

За дејствијата од ставот 1 на овој член, на одговорното лице во трговското друштво или друго правно лице ќе му се изрече глоба за прекршок од 350 до 1.000 евра во денарска противвредност и санкција привремена забрана за вршење на должност во траење од 15 дена.

За дејствијата од ставот 1 на овој член судот може да изрече заштитна мерка забрана на вршење на определена дејност во траење од една до три години.

Член 33

Глоба во износ од 500 до 1.000 евра во денарска противвредност ќе му се изрече за прекршок на трговското друштво или друго правно лице, ако: 

1) во продавницата не ги држи предметите од скапоцени метали одвоено од другите стоки (член 25);

2) не држи на видно место слики на жиговите за означување на степенот на финоста на предметите од скапоцени метали, како  и лупи и други средства за зголемување, со чија помош ознаките и жиговите пропишани со овој закон можат  јасно да се видат и разликуваат и да им ги стави на располагање на заинтересираните лица (член 26 став 1); 

3) на видно место не го истакне решението за знакот на производителот (член 26  став 2); 

4) на работникот на Бирото не му дозволи или му го попречи вршењето на надзорот (член 28 став 2).

За дејствијата од ставот 1 на овој член, на одговорното лице во трговското друштво или друго правно лице, ќе му се изрече глоба за прекршок во износ од 350 до 1.000 евра во денарска противвредност и санкција привремена забрана  за  вршење на должност во траење од седум  дена

За дејствието од став 1 точка 4 на овој член на одговорното лице ќе се изрече и заштитна мерка забрана на вршење на одговорни работи и работни задачи во траење од три месеци до една година.

Член 34

Глоба во износ од 100 до 500 евра во денарска противвредност ќе му се изрече за прекршок на физичко лице кое врши дејност, за дејствијата од членовите 32 став 1 и 33 став 1 на овој закон

За дејствието од член 32 став 1 точки 7, 8 и 9, член 33 став 1 точка 4, ќе се изрече и прекршочна санкција забрана на вршење на дејност во траење од три месеци до една година, и одземање на предметите со кои е сторен прекршокот.

